
Mismunandi sambúðarform 

	Markmið: Að nemendur þekki til réttinda og skyldna sem fylgja því að stofna til sambúðar. 




Verkefni 1

Um ástina

„Ég man það eins og það hefði gerst í gær. Ég hafði farið á dansleik með vinkonu minni og við höfðum fíflast áður en við lögðum af stað, hún sagðist hafa það á tilfinningunni að ég ætti eftir að hitta mannsefnið mitt þetta kvöld. Hún sagði að sig hefði dreymt fyrir því, hún var draumspök kona og ég hafði oft tekið eftir því að draumar hennar virtust rætast. Hún var með þetta á heilanum áður en við lögðum af stað og vildi endilega að við fengjum okkur spákaffi fyrst. Í bollanum sá hún aftur lífsförunautinn, hann var þarna greinilega í bollanum, giftingarhringur og börn á botninum. Og svo lögðum við af stað. Ég gæti trúað að þessir spádómar hafi haft þau áhrif á mig að ég var meira vakandi en ella fyrir þeim möguleika að ég myndi kannski hitta einhvern spennandi. Og reyndar fór það svo. Við vorum ekki löngu komnar á staðinn þegar ég kom auga á ungan mann, alveg guðdómlega fallegan. Hann var þarna með nokkrum vinum sínum. Hann kom auga á mig, gekk síðan til mín og sagði: „Við ætluðum að dansa, var það ekki?“ Og svo horfði hann í augun á mér og eftir það sá ég engan annan. Og við dönsuðum saman, það var stórkostlegur dans og síðan dönsuðum við saman gegnum lífið.“
Þannig hófst samband konu nokkurrar, sem við getum kallað Maríu, og manns hennar Gísla. Þau dönsuðu saman í hálfa öld, eignuðust fimm börn, tuttugu barnabörn og fimm barnabarnabörn þegar dansinum lauk við dauða Gísla. Hjónaband þeirra var ekki alltaf dans á rósum frekar en önnur mannleg sambönd, en þau höfðu tekið þá ákvörðun að standa saman í blíðu og stríðu og stóðu við það. María segir að þau hafi elskast frá því þau sáust fyrst.“
Heimild:Valgerður Katrín Jónsdóttir. Í blíðu og stríðu. Forlagið 1994.

Greinin hér að ofan lýsir ást við fyrstu sýn. Nemendum er skipt upp í þrjá hópa sem svara eftirfarandi spurningum (einn með stelpum, einn með strákum og einn blandaður). 

A. Hafið þið trú á ást við fyrstu sýn? Hvaða merkingu leggið þið í hugtakið ást?

B. Hafa strákar og stelpur mismunandi skoðanir á því hvað ást er? Rökstyðjið svarið.
C. Hvaða viðmið og gildi birtast í greininni? 

D. Þegar hóparnir hafa lokið vinnu sinni ræðir bekkurinn í heild niðurstöður.

Verkefni 2

Giftingaraldur

Á blaðsíðu 183 í kennslubók er fjallað um giftingaraldur. Þar kemur fram að meðalaldur brúðguma nú á dögum er 37 ár en brúða 34 ár. 

A. Af hverju heldur þú að brúðirnar séu yfirleitt yngri en brúðgumarnir? Skiptir aldur brúðhjóna máli þegar ástin er annars vegar?

B. Þrátt fyrir lækkun á löglegum giftingaraldri hækkar meðalaldur þeirra sem gifta sig. Hverjar telur þú líklegar skýringar á því?
Verkefni 3

Hverju ertu sammála?

A. Skrifaðu niður nokkrar athugasemdir um af hverju þú ert með eða á móti eftirtöldum atriðum: 

	Engum kemur við hverjum/hverri ég giftist.

	Þitt svar

	Framhjáhald ætti ekki að líðast í samfélaginu. 


	

	Kynmök eiga bara að eiga sér stað í hjónaböndum.

	

	Samkynhneigðir ættu að fá að gifta sig í kirkju. 


	

	Hjónabandið er guðleg stofnun.


	

	Hver sá maður sem auðveldlega getur séð heimili sínu farborða getur ætlast til þess að konan helgi sig honum og heim​ilinu.
	

	Banna ætti skilnaði með lögum.

	

	Það „versta“ sem gæti komið fyrir mig væri að ganga ekki út og „pipra“.


	


B. Ræðið niðurstöður í bekknum. Kom einhver kynjabundinn munur fram á svörum?
Verkefni 4

Enginn vill fara heim!

„Í Bandaríkjunum kjósa stöðugt fleiri að eyða meiri tíma í vinnunni. […] Að vísu hafa karlar lengi notfært sér vinnustaðinn sem skálkaskjól til að losna undan nánum samskiptum og krefjandi fjölskyldulífi. Hið nýja er að nú eru konur líka farnar að velja vinnuna fram yfir fjölskyldulífið. Stytting vinnutímans hefur ekki leitt til þess að karlar hafi skilað sér inn á heimilin aftur eins og við var búist. Eins og flestir vita hefur þróunin verið sú að atvinnuþátttaka kvenna hefur stóraukist. Afleiðingin er að nú verður fólk í ríkara mæli en áður að kaupa sér heimilisþjónustu, s.s. við barnagæslu, viðhald húsa, garðslátt, fataviðgerðir, eldamennsku og matarinnkaup, svo dæmi séu nefnd. Bandarískir pabbar og mömmur hafa svo mikið að gera í vinnunni að vinnustundafjöldi þeirra hefur aukist að meðaltali um 164 klst, eða um heilan mánuð á síðustu tuttugu árum. 

Sem betur fer er sumarfríið ekki nema 12 dagar á ári, guði sé lof fyrir það. Í bókinni „The Time Bind“ heldur Russel Hochschild því fram, eftir að hafa rannsakað nokkur bandarísk stórfyrirtæki, að allar tilraunir fyrirtækjanna til að innleiða fjölskylduvænni starfsmannastefnu, hafi reynst gagnslausar. Nánast engir stafsmanna höfðu áhuga á tilboðum fyrirtækjanna um styttri vinnutíma, sveigjanlegan vinnutíma, hlutastörf eða heimavinnu […]
Í einni rannsókn á bandarískum stórfyrirtækjum frá árinu 1990 kom fram að starfsfólk hafði meiri áhuga á tilboðum um heimilisþjónustu heldur en styttri vinnutíma. Starfsfólkið vildi frekar fá aðstoð við barnagæslu fyrir og eftir skóla eða í veikindum barna heldur en að stytta launaðan vinnudag. Jafnvel aðstoð vegna veikinda afa og ömmu var meira freistandi en stytting vinnutímans. Leigðar afleysingahúsmæður hafa því tekið við stjórnun heimilanna. Nú er hægt að hringja í fyrirtæki og panta þjónustulið sem kemur heim til þín, eldar hálfs mánaðar skammt af mat og pakkar honum í frystikistuna. Önnur fyrirtæki bjóða fram sérfræðiþjónustu við að ráða dagmæður, garðyrkjufólk og síðast en ekki síst mann sem kemur heim til þín og tekur á móti þvottavélaviðgerðamanninum. […]“
A.  Skrifaðu niður stikkorð sem lýsa fjölskyldunni eins og henni er lýst í greininni hér að ofan.

B.  Heldur þú að öllum starfstéttum finnist betra að vera í vinnunni heldur en heima hjá sér?

C.  Hvað fær fólk í vinnunni sem það fær ekki heima?

D. Telur þú líklegt að íslenski vinnumarkaðurinn þróist í sömu átt og lýst var í dæminu?

E.  Hvernig vinnumarkað sérð þú fyrir þér í framtíðinni? Vilt þú að fjölskyldulíf þitt verði eitthvað í líkingu við dæmið frá Bandaríkjunum? Rökstyddu svarið.

Verkefni 5

Hjónaband eða óvígð sambúð?

A. Hver er lagalegur munur á sambúð og hjónabandi? 

B.  Hvernig getur fólk í sambúð tryggt sig lagalega? 

C. Hvernig hafa breytingar á lífi kvenna á þessari öld haft áhrif á hjónabönd og fjölskyldulíf? 

D. Er fjölskyldan í „krísu“? 

Verkefni 6

Skilnaðir

Finndu tölfræðiupplýsingar um annars vegar fjölda giftinga og hins vegar fjölda skilnaða á Íslandi eftir síðari heimstyrjöld. Hvernig myndir þú túlka þróunina sem kemur fram í þessum tölum? Hvernig heldur þú að þróunin verði í framtíðinni?

Verkefni 7

Börn og skilnaðir

Því er haldið fram að margir sem skilja taki ekki nægjanlegt tillit til barna við skilnaðinn. Hvaða skoðun hefur þú á því? Hversu mikið tillit á að taka til barna í sambúðum sem eru nálægt því að enda með skilnaði? Rökstyddu svarið.

Verkefni 8

Einstæðir foreldrar

Heldur þú að einstæðir foreldrar séu jafnfærir um að ala upp börn og hjón eða fólk í sambúð? Af hverju/af hverju ekki?

Verkefni 9

Fjölskyldan – hornsteinn samfélagsins

Ræðið í hópi hvað átt sé við með fullyrðingunni: „Fjölskyldan er einn af hornsteinum samfélagsins.“


A. Að hvaða leyti er fjölskyldan mikilvæg einstaklingnum?

B. Hvernig uppfyllir fjölskyldan þarfir samfélagsins?

Verkefni 10

Samkynhneigð

Viðhorf almennings til samkynhneigðar hefur breyst með árunum og hún getur verið breytileg frá einum menningarheimi til annars. Leitaðu upplýsinga um hvernig viðhorfin hér á landi voru áður fyrr eða í öðrum menningarheimum og lýstu því fyrir okkur hinum.

Verkefni 11

Umburðarlyndi í samfélaginu gagnvart staðfestri samvist sem sambúðarformi hefur aukist umtalsvert síðustu áratugina …

A. Skilgreindu hugtakið staðfest samvist.
  ________________________________________________________________

B. Af hverju heldur þú að samfélagið sé umburðarlyndara nú en áður í garð samkyn​hneigðra?
_________________________________________________________________________________________________________________________________________________________________________________________________________________________________________________________________________________________________________________________________________________________
Verkefni 12

Sammála – ósammála?

Merktu með krossi í viðeigandi reit. Reiknið út meðaltal svara alls bekkjarins á hverri spurningu fyrir sig. Ræðið þau atriði sem þið eruð ósammála um.

	
	Já
	Nei

	Nýbakaðir feður ættu að fá að minnsta kosti 3 mánaða fæðingar​orlof á fullum launum.
	
	

	Foreldrar barna undir 10 ára aldri ættu að vinna 6 tíma vinnu​dag á fullum launum.
	
	

	Það er börnunum fyrir bestu ef þau eru sett í leikskóla frá eins árs aldri.
	
	

	Samkynhneigð pör ættu að fá leyfi til að ættleiða börn.
	
	


Nemendum er skipt í hópa. Hver hópur leitar upplýsinga um neðantalin atriði og gerir grein fyrir þeim í bekknum.

A.  Leitaðu upplýsinga um fæðingarorlof karla. Gilda sömu reglur hjá opinberum fyrirtækjum og stofnunum og fyrirtækjum á einkamarkaði? Hvað eiga konur rétt á löngu fæðingarorlofi?
B.  Leitaðu upplýsinga um vinnutíma foreldra á Íslandi. Aflaðu þér líka upplýsinga um vinnutíma í nágrannalöndum okkar og berðu hann saman við vinnutíma hér.

C.  Leitaðu upplýsinga um leikskólapláss. Hversu mörg pláss eru í þínu sveitarfélagi? Hversu mörg börn eru á biðlista? Hvaða hópar hafa forgang á leikskólaplássum?

D.  Leitaðu upplýsinga um réttindi samkynhneigðra hér á landi. Hvaða réttindi hafa hjón sem samkynhneigð pör í staðfestri sambúð hafa ekki? 

Verkefni 13

Hvað er best?

Fylltu út í töfluna skoðanir þínar á eftirtöldum atriðum:

1. Fæðingarorlof kvenna ætti að vera ______ mánuðir/ár.


2. Fæðingarorlof karla ætti að vera ______ mánuðir/ár.


3. Vinnutími feðra barna undir 10 ára aldri ætti ekki að vera lengri en ____ tímar á viku.


4. Vinnutími mæðra barna undir 10 ára aldri ætti ekki að vera lengri en ____ tímar á viku.


5. Börn ættu að byrja í leikskóla þegar þau eru _____ gömul.


6. Börn í grunnskóla ættu að vera í skólanum ___ tíma á dag.

7. Ræðið tillögurnar í bekknum.

Verkefni 14

Fjölskyldumál – Netverkefni

Ef þú ferð á leitarvélina Google.com (eða einhverja aðra leitarvél) og slærð inn leitar​orðið „fjölskylda“ færðu margar slóðir sem fjalla um fjölskyldur og málefni þeim tengd. Skoðaðu meðal annars vefsíðu Alþingis um fjölskyldustefnu. 
Gerðu grein fyrir helstu niðurstöðum leitarinnar:

_________________________________________________________________________________________________________________________________________________________________________________________________________________________________________________________________________________________________________________________________________________________

_________________________________________________________________________________________________________________________________________________________________________________________________________________________________________________________________________________________________________________________________________________________
Verkefni 15
Af hverju heldur þú að sumir hér á landi kjósi að trúlofa sig?

__________________________________________________________________

Verkefni 16

Ertu sammála eða ósammála eftirfarandi fullyrðingum? Rökstyddu svarið:

A.
Kirkjubrúðkaup með pompi og prakt og blessun prests gerir það að verkum að parið leggur mikið á sig og reynir allt hvað það getur til að forðast skilnað. Önnur sambúðarform fela ekki í sér jafn miklar skuldbindingar og hjónabandið og því er meira um skilnaði innan þeirra. 
_________________________________________________________________________________________________________________________________________________________________________________________________________________________________________________________________________________________________________________________________________________________

_________________________________________________________________________________________________________________________________________________________________________________________________________________________________________________________________________________________________________________________________________________________
B.
Ein af mikilvægustu forsendunum fyrir góðu sambandi er algjört skírlífi fyrir giftingu.
_________________________________________________________________________________________________________________________________________________________________________________________________________________________________________________________________________________________________________________________________________________________

_________________________________________________________________________________________________________________________________________________________________________________________________________________________________________________________________________________________________________________________________________________________

C. Hjón eða sambúðarfólk með lítil börn ættu ekki að fá leyfi til að skilja.
_________________________________________________________________________________________________________________________________________________________________________________________________________________________________________________________________________________________________________________________________________________________

_________________________________________________________________________________________________________________________________________________________________________________________________________________________________________________________________________________________________________________________________________________________

D. Klámiðnaðurinn hefur leitt til þess að strákar hafa ranghugmyndir um það hvað stelpur vilja í tengslum við kynlíf og snertingu.
_________________________________________________________________________________________________________________________________________________________________________________________________________________________________________________________________________________________________________________________________________________________

_________________________________________________________________________________________________________________________________________________________________________________________________________________________________________________________________________________________________________________________________________________________

E. Getnaðarvarnir eru á ábyrgð stelpna.
_________________________________________________________________________________________________________________________________________________________________________________________________________________________________________________________________________________________________________________________________________________________

__________________________________________________________________________________________________________________________________________

Félagsfræði, einstaklingur og samfélag. Garðar Gíslason

